Antur yr Actau


A dyma’r bwletin diweddaraf.
Actau pennod 11, adnod 27 – 30
Cafodd Agabus ei ddefnyddio gan Dduw i ddweud wrth Gristnogion Antiochia fod newyn ar y ffordd.  Mae hanes yn dangos i ni fod hyn wedi dod yn wir pan oedd Claudius Cesar yn rheoli’r Ymerodraeth Rufeinig (41-54 OC).  Bryd hynny mae’r hanesydd Iddewig Josephus yn dweud fod y newyn mor ddrwg yn Jwda fel bod llawer wedi marw achos bod ganddyn nhw ddim digon o arian i brynu’r bwyd oedd ar gael.  Ar ôl clywed neges gan Agabus, mae’r Cristnogion yn Antiochia yn ei gredu ac yn gwneud rhywbeth - gwneud casgliad er mwyn helpu’r rhai mewn angen.

Mae yna bobl heddiw sy’n ein rhybuddio ni am y dyfodol. Dydyn nhw ddim yn broffwydi fel Agabus, ond maen nhw’n dweud wrthon ni yn gyson beth sy’n mynd i ddigwydd i’r byd achos bod ni ddim yn barod i barchu’r greadigaeth a newid ein ffordd o fyw.  Dinistrio fforestydd glaw, cynhesu byd eang, y pegynau rhew yn toddi, twll yn yr haen ozone, chwarae o gwmpas gyda geneteg..................

Mae rhai yn gwrthod credu’r hyn sy’n cael ei ddweud.

Beth amdanat ti?

Ac os wyt ti’n credu’r hyn mae arbenigwyr yn ei ddweud am ddyfodol ein byd, wyt ti’n barod i wneud rhywbeth?

Beth ydy dy ôl-droed di ar y ddaear?

Darllena Salm 8 a Salm 24.

